
rhizopode adj (gr. rhin, radice, e pous, podos, pede) Zool. Ramification de protozoos, habente pseudopedes e comprendente le amebas, le foraminiferes, le radiolares.
De hic: rhizopodo.

rhizopodo s Zool. Esser con pseudopedes.

+ rhizosphera s Biol. Medio de crescentia del plantas.

+ rhisostomo s Zool. Grande medusa de un blanc cremose, a bracios orangite e festonate, commun in le mares temperate e tropical, classe del acelephes.

+ rho s Dece-septime littera del alphabeto grec (Ρ,ρ = r).

+ rhodamina s Chim. Materia colorante rubie, de constitution analoge a celle del fluorescennas (nomine geleric).

+ Rhodano spr Fluvio del Suissa e del Francia: canalo del ~ al Rheno.

+ rhodeo s (rhodeus sericeus (amarus)) Zool. Pisce a corpore alte, aplatite lateralmente (subdivision del cyprihides): ~ amar.

Rhode-Island spr (parola angl.) Un del statos de USA in le Nove Anglaterra.

+ rhodesia spr Region del Africa Oriental in le bassino del Zambesi: ~ del Nord (Zambia e Malawi), ~ del Sud (Zimbabwe), capital Salisbury.

+ rhodesian adj Relative a Rhodesia.

+ rhodesiano s Habitante e linguage de Rhodesia.

rhodic adj Chim. Relative al rhodium.

rhodie adj De rhodos.

rhodio s Habitante, native de Rhodos.

rhodium s Chim. Metallo (Rh), de numero atomic 45, analoge al chromo e le cobalto.
De hic: rhodic

rhodo- s (apparente in derivatos e compositos) rhod-, rhodo- (=rosa, color rosee).
De hic: rhodium etc; rhodonite etc; rhododendro etc; Rhodos

rhododendro s (gr. rhodon, rosa, e dendron, arbore) Bot. Parve arbore (tufa) de montania, cultivate pro su flores ornamental (Familia del ericaceas). Syn. rosage. ~ hirsute, folio de ~, flor de ~, button de ~, arbusto de ~.

rhodon- vide rhodo-

rhodonite s Min. Silicato natural de mangan.

+ rhodopsina s Physiol. Purpura rhetinian.

Rhodos spr Insula grec del Mar Egee: Colosso de ~.
De hic: rhodie-rhodio

+ rhombencephalo s Anat. Structura nervose del embryon, situate circum del quarte ventriculo, a partir del qual se diferentia le metencephalo e le myelencephalo.

rhombic adj (Que ha le forma de un rhombo: sulfure ~, systema ~.

rhombo s (gr. rhombos) Geom. Quadrilatero cuje quatro lateres son equal e con le le diagonales perpendicular. Ichtyol. Genere de pisce plate, expandite in le Atlantico e le Mediteraneo: pisca de ~s, piscator de ~s.
De hic: rhombic; rhomboido-rhomboidal; rhombohedro etc.

+ rhombododecahedro s Math. Polyhedro con dece-duo facies in forma de rhombo.

rhombohedric adj Math. Chim. Que ha le forma de un rhombohedro: systema ~.

rhombohedro s (gr. rhombos, rhombo, edre, base) Parallelepipedo cuje sex facies son rhombos equal.
De hic: rhombohedric

rhomboidal adj Que ha le forma de un rhombo: figura ~.

+ rhomboide adj Rhomboidal: musculo ~.

rhomboido s Math. Figura que simila a un rhombo: musculo del region dorsal.

+ rhotacismo s (del rho, secundo iotacismo) Ling. Substitution del consonante r a un altere (in lat. anc. e alic. dial. it.) Med. Difficultate o impossibilitate a pronunciar le littera r.

